Na osnovu Memoranduma o razumijevanju za uspostavljanje Koordinacije ministara obrazovanja i nauke u Federaciji Bosne i Hercegovine od 24. 8. 2015. godine, potpisanog između Federalnog ministarstva obrazovanja i nauke, broj 01-38-8-4285/15, Ministarstva za obrazovanje, nauku i mlade Kantona Sarajevo, broj 11-01-38-23208/15, Ministarstva obrazovanja, nauke, kulture i sporta Tuzlanskog kantona, broj 10/1-38-018980-15, Ministarstva za obrazovanje, nauku, kulturu i sport Zeničko-dobojskog kantona, broj 10-38-15783/15, Ministarstva obrazovanja, nauke, kulture i  mlade, nauku, kulturu i sport Bosansko-podrinjskog kantona, 10-38-2429/15 i Ministarstva obrazovanja, nauke, kulture i sporta Hercegovačko-neretvanskog kantona, broj 05-01-40-1668/15, kao i na osnovu člana 4. i 21. Odluke o postupku pripremanja i odobravanja udžbenika, radnih udžbenika i drugih nastavnih sredstava za osnovne i srednje škole, usvojene na sjednici Koordinacije ministara obrazovanja i nauke u Federaciji BiH 16. 10. 2019. godine, Koordinacija ministara obrazovanja i nauke u Federaciji BiH, na sjednici održanoj 16. 10. 2019. godine, r a s p i s u j e

STALNI JAVNI KONKURS

za pribavljanje rukopisa deficitarnih udžbenika i drugih nastavnih sredstava za osnovnu školu
1. Pravo prijave imaju svi registrovani izdavači u Bosni i Hercegovini.
2. Konkurs se raspisuje za pribavljanje rukopisa deficitarnih udžbenika i drugih nastavnih sredstava za osnovnu školu.
Deficitarnim udžbenikom smatra se: 
· niskotiražni udžbenik (udžbenik za realizaciju nastavnih sadržaja za određeni nastavni predmet koji je utvrđen nastavnim planom i programom (kantonalnim ili Okvirnim), a koji nije na Spisku odobrenih radnih udžbenika, udžbenika, priručnika i drugih nastavnih sredstava za osnovne škole, gimnazije, srednje tehničke i stručne škole ili jeste na Spisku odobrenih udžbenika, ali nije dostupan knjižarskoj mreži;

· udžbenik na jezicima nacionalnih manjina; 

· udžbenik primjeren učenicima s posebnim obrazovnim potrebama;

· udžbenik za ogledne programe i 

· udžbenik za stjecanje obrazovanja po posebnim programima (obrazovanje u inostranstvu, programi za talentirane učenike, programi za cjeloživotno učenje i obrazovanje odraslih i sl.) 
3. Zahtjev za odobrenje deficitarnih udžbenika i drugih nastavnih sredstava za osnovnu školu podnosi se Koordinaciji ministara obrazovanja i nauke u Federaciji BiH putem Federalnog ministarstva obrazovanja i nauke.
4. Uz pomenuti zahtjev se prilaže:
· mišljenje kantonalnog ministarstva da rukopis deficitarnog udžbenika i drugih nastavnih sredstava zadovoljava stručne kriterije, da je rukopis usklađen sa Okvirnim ili kantonalnim nastavnim planom i programom i da je neophodno izdavanje tog rukopisa u skladu sa iskazanim potrebama kantona,
· rukopis deficitarnog udžbenika i drugih nastavnih sredstava u cijelom obimu, likovno-grafički oblikovan i jezički uređen, u dva primjerka,
· dokaz o autorskom pravu,
· izjava lektora o jezičkoj uređenosti teksta, uz napomenu da lektor mora da ima univerzitetsku diplomu odgovarajućeg fakulteta, jezičkog smjera;
· dokaz da je izdavačka kuća registrovana u Bosni i Hercegovini i dokaz da izdavačka kuća uredno podmiruje poreske obaveze i doprinose;
· izjava da je autoru uža specijalnost oblast iz koje se piše deficitarni udžbenik i druga nastavna sredstva;
· biografiju autora deficitarnog udžbenika i drugih nastavnih sredstava i 
· stručno mišljenje tri recenzenta, eksperta za određenu oblast, od kojih dva moraju biti nastavnici za predmetnu oblast sa najmanje deset godina iskustva u školi.
5. U rukopisima deficitarnih udžbenika stranih jezika treba da bude zastupljeno cca 30% ukupne građe koja se odnosi na bh. kulturno – historijsku baštinu. Za ove rukopise dozvoljena je saradnja – suizdavaštvo sa izdavačkim kućama iz inostranstva. 

6. Za sve rukopise stranih jezika izdavači su obavezni dostaviti izjavu pod materijalnom i krivičnom odgovornošću da posjeduju pravo na suizdavaštvo sa nekom od izdavačkih kuća iz inozemstva, koju u izjavi ne moraju imenovati
7. Po prijemu navedene dokumentacije, Federalno ministarstvo obrazovanja i nauke će, na prijedlog Koordinacije ministara obrazovanja i nauke u Federaciji BiH, izdati rješenje o upotrebi deficitarnih udžbenika i drugih nastavnih sredstava, a deficitarni udžbenik i druga nastavna sredstva će se uvrstiti na Spisak odobrenih udžbenika, radnih udžbenika i drugih nastavnih sredstava.
8. Deficitarni udžbenici i druga nastavna sredstva za osnovnu školu, koji dobiju pozitivna mišljenja kantonalnih ministarstava, donošenjem rješenja za upotrebu mogu se koristiti u osnovnim školama u svim kantonima koji ga prihvataju.
9. Rukopisi deficitarnih udžbenika treba da budu pisani na bosanskom, hrvatskom, srpskom jeziku, odnosno stranim jezicima utvrđenim Okvirnim ili kantonalnim nastavnim planom i programom ili jezicima nacionalnih manjina.
10. Sve stranice rukopisa deficitarnih udžbenika i drugih nastavnih sredstava ovog konkursa treba da budu numerisane i uvezane.
11. Ovaj konkurs ostaje stalno otvoren do opoziva koji se mora objaviti na isti način kao i sam Konkurs. 
12. Rukopisi i popratna dokumentacija se dostavljaju u posebno zapečaćenoj koverti, sa osnovnim podacima o izdavaču, na adresu: Federalno ministarstvo obrazovanja i nauke, dr. Ante Starčevića bb, 88000 Mostar.
13. Predani rukopisi deficitarnih udžbenika i drugih nastavnih sredstava neće biti vraćeni izdavačima.
14.  Sva obavještenja u vezi sa ovim konkursom, učesnici mogu dobiti u Federalnom ministarstvu obrazovanja i nauke, Mostar, Ante Starčevića bb, ili na web-stranici: www.fmon.gov.ba  
